ՆԱԽԱԳԻԾ
ԱՐՑԱԽԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
2020 թվականի ____________​​​____  ____ -ի
ԼԵՌՆԱՅԻՆ ՂԱՐԱԲԱՂԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՀՈՒՆՎԱՐԻ 19-Ի N 10-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
N _____ - Ն
ՈՐՈՇՈՒՄ

«Նորմատիվ իրավական ակտերի մասին» օրենքի 37-րդ հոդվածին և Արցախի Հանրապետության Նախագահի 2020 թվականի մայիսի 26-ի ՆՀ-3-Ն hրամանագրին համապատասխան՝ Արցախի Հանրապետության կառավարությունը որոշում է.
1. Լեռնային Ղարաբաղի Հանրապետության կառավարության 2012 թվականի հունվարի 19-ի «Զինծառայողներին և նրանց ընտանիքների անդամներին տրվող ամենամսյա պարգևավճարի չափերը՝ ըստ պարգևավճար ստանալու իրավունք ունեցող անձանց կատեգորիաների, պարգևավճար նշանակելու և վճարելու կարգը սահմանելու մասին» N 10-Ն որոշման (այսուհետ՝ որոշում) մեջ կատարել հետևյալ փոփոխությունները և լրացումը.
1) որոշման նախաբանում ««Զինծառայողների և նրանց ընտանիքների անդամների սոցիալական ապահովության մասին» Լեռնային Ղարաբաղի Հանրապետության օրենքի 341-րդ, «Հայրենական մեծ պատերազմի վետերանների մասին» Լեռնային Ղարաբաղի Հանրապետության»» բառերը փոխարինել ««Զինվորական ծառայության և զինծառայողի կարգավիճակի մասին» օրենքի 70-րդ, «Հայրենական մեծ պատերազմի վետերանների մասին»» բառերով.
2) որոշման 1.1-ին կետը շարադրել հետևյալ խմբագրությամբ.
«1.1. Սույն որոշման դրույթները չեն տարածվում «Արցախի Հանրապետության պաշտպանության ժամանակ զինծառայողների կյանքին կամ առողջությանը  պատճառված վնասների հատուցման մասին» օրենքի համաձայն հատուցում ստանալու իրավունք ունեցող անձանց վրա: «Արցախի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցման մասին» օրենքի համաձայն հատուցման գումարի վճարումը դադարեցնելուց հետո սույն որոշման մեջ նշված անձինք ձեռք են բերում «Զինվորական ծառայության և զինծառայողի կարգավիճակի մասին» օրենքով սահմանված ամենամսյա պարգևավճարի իրավունք:».
3)  որոշման 2-րդ կետի 3-րդ ենթակետում «Արցախի Հանրապետության աշխատանքի, սոցիալական հարցերի և վերաբնակեցման» բառերը փոխարինել «Արցախի Հանրապետության աշխատանքի, սոցիալական և բնակարանային հարցերի» բառերով.

4) որոշմամբ սահմանված N 1 հավելվածի`

ա. 2-րդ կետը շարադրել հետևյալ խմբագրությամբ.
«2. Պարգևավճարը նշանակում և վճարում են՝
1) Արցախի Հանրապետության աշխատանքի, սոցիալական և բնակարանային հարցերի նախարարության սոցիալական ապահովության պետական գործակալության կենսաթոշակ նշանակող ստորաբաժանումները (այսուհետ՝ գործակալության կենսաթոշակ նշանակող ստորաբաժանում).

2) Արցախի Հանրապետության պաշտպանության նախարարության, Արցախի Հանրապետության ոստիկանության, Արցախի Հանրապետության ազգային անվտանգության ծառայության, Արցախի Հանրապետության արտակարգ իրավիճակների պետական ծառայության համապատասխան իրավասու ստորաբաժանումները (այսուհետ՝ համապատասխան մարմնի կենսաթոշակ նշանակող ստորաբաժանում):»,
բ. 9-10-րդ կետերը շարադրել հետևյալ խմբագրությամբ.

«9. Զինվորական կենսաթոշակ ստացող անձը պարգևավճար նշանակելու համար իր գրավոր դիմումը ներկայացնում է համապատասխան այն մարմնի կենսաթոշակ նշանակող ստորաբաժանում, որտեղ գտնվում է իր կենսաթոշակի գործը, իսկ աշխատանքային կամ սոցիալական կենսաթոշակ ստացող անձն իր գրավոր դիմումը և անհրաժեշտ փաստաթղթերը ներկայացնում է գործակալության կենսաթոշակ նշանակող ստորաբաժանում:

10. Զոհված զինծառայողի՝ պարգևավճար ստանալու իրավունք ունեցող ընտանիքի անդամներից մեկը սույն կարգի 7-րդ կետում նշված պարգևավճարն ստանալու մասին գրավոր դիմումը և անհրաժեշտ փաստաթղթերը ներկայացնում է համապատասխան այն մարմնի կենսաթոշակ նշանակող ստորաբաժանում, որտեղ ծառայել է զոհված զինծառայողը, եթե այդ ընտանիքի անդամներից որևէ մեկը զոհված զինծառայողի գծով պարգևավճար չի ստանում:»,
գ. 10.1-ին կետն ուժը կորցրած ճանաչել և լրացնել հետևյալ բովանդակությամբ 10.2-րդ կետով. 
«10.2. Եթե զոհված զինծառայողի ընտանիքի անդամներից որևէ մեկը զոհված զինծառայողի գծով պարգևավճար է ստանում, ապա ընտանիքին տրվող պարգևավճարը նշանակում է այն կենսաթոշակ նշանակող ստորաբաժանումը, որտեղ ընտանիքի այդ անդամը ստանում է աշխատանքային կամ սոցիալական կենսաթոշակ:»,
դ. 11-րդ կետում «դրամական օգնություն» բառերը փոխարինել «պարգևավճար» բառով,
ե. 15-րդ կետից հանել «Լեռնային Ղարաբաղի Հանրապետության» բառերը,
զ. 16-րդ կետը շարադրել հետևյալ խմբագրությամբ.

«16. Գործակալության կենսաթոշակ նշանակող ստորաբաժանումը և համապատասխան մարմնի կենսաթոշակ նշանակող ստորաբաժանումը պարգևավճարը նշանակում, վճարումն ապահովում, չվճարված պարգևավճարի գումարների վճարումն ապահովում, պարգևավճարի գործը (փաստաթղթերը) վարում են Լեռնային Ղարաբաղի Հանրապետության կառավարության 2012 թվականի հունվարի 19-ի ««Պետական կենսաթոշակների մասին» Լեռնային Ղարաբաղի Հանրապետության օրենքի կիրարկումն ապահովելու մասին» N 9-Ն որոշմամբ հաստատված «Պետական կենսաթոշակների մասին» օրենքով կենսաթոշակ նշանակելու համար դիմելու, կենսաթոշակ նշանակելու (վերահաշվարկելու), կենսաթոշակի տեսակը փոխելու, կենսաթոշակ վճարելու, կենսաթոշակի գործ (փաստաթղթեր) վարելու կարգին համապատասխան»,
է. 18-րդ կետի 2-րդ նախադասությունը շարադրել հետևյալ խմբագրությամբ. 
«Եթե անձը կենսաթոշակառու է, ապա պարգևավճարը վճարվում է կենսաթոշակի հետ միասին»,
ը. 23-րդ կետում «անձը» բառից հետո լրացնել «գործակալության» բառով, իսկ «ստորաբաժանում» բառից հետո՝ «կամ համապատասխան մարմնի կենսաթոշակ նշանակող ստորաբաժանում» բառերով,
թ. 24-րդ կետում «նպատակով» բառից հետո լրացնել «համապատասխան մարմնի» բառերով:


2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից: 

«Հաստատում եմ»
ԱՐՑԱԽԻ ՀԱՆՐԱՊԵՏՈՒԹՅԱՆ

ՆԱԽԱԳԱՀ                                                   
             Ա. ՀԱՐՈՒԹՅՈՒՆՅԱՆ

2020 թվականի ____________​​​____  ____

ք. Ստեփանակերտ
ՀԻՄՆԱՎՈՐՈՒՄ
«ԼԵՌՆԱՅԻՆ ՂԱՐԱԲԱՂԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՀՈՒՆՎԱՐԻ 19-Ի N 10-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ  ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ԱՐՑԱԽԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1. Կարգավորման ենթակա խնդրի սահմանումը
Նախագծի ընդունումը հնարավորություն կտա քաղաքացիների կենսաթոշակային ապահովության և սոցիալական օժանդակության իրավունքներն իրացնել մեկ վայրում, ինչպես նաև ապահովել Արցախի Հանրապետության Նախագահի 2020 թվականի մայիսի 26-ի ՆՀ-3-Ն hրամանագրի պահանջի կատարումը:
2. Առկա իրավիճակը
Աշխատանքային կամ սոցիալական կենսաթոշակ ստացող անձը՝ պարգևավճար ստանալու համար դիմում է համապատասխան մարմնի կենսաթոշակ նշանակող ստորաբաժանում՝ գործակալության կենսաթոշակ նշանակող ստորաբաժանման կողմից տրամադրված համապատասխան տեղեկանքի հետ միասին: 
Անկախ ընտանիքում կենսաթոշակառու լինելու հանգամանքից՝ պարգևավճար ստանալու իրավունք ունեցող զոհված զինծառայողների ընտանիքների անդամներին ևս պարգևավճար է նշանակվում համապատասխան մարմնի կենսաթոշակ նշանակող ստորաբաժանումների կողմից: 

Սույն հիմնավորման 1-ին կետում նշված հրամանագրով Արցախի Հանրապետության աշխատանքի, սոցիալական հարցերի և վերաբնակեցման նախարարությունը վերանվանվել է Արցախի Հանրապետության աշխատանքի, սոցիալական և բնակարանային հարցերի նախարարություն:
3. Կարգավորման նպատակները
Նախագծով առաջարկվում է աշխատանքային կամ սոցիալական կենսաթոշակ ստացող անձին պարգևավճար նշանակել գործակալության կենսաթոշակ նշանակող ստորաբաժանման կողմից: Պարգևավճար ստանալու իրավունք ունեցող (անկախ ընտանիքում կենսաթոշակառու լինելու հանգամանքից) զոհված զինծառայողի ընտանիքի  անդամներից որևէ մեկի զոհված զինծառայողի գծով պարգևավճար ստանալու դեպքում ընտանիքին տրվող պարգևավճարը նշանակել գործակալության կենսաթոշակ նշանակող ստորաբաժանման կողմից:
          Նախագծում փոփոխությունների մի մասը կրում է խմբագրական բնույթ: 

4.  Ակնկալվող արդյունքը

Նախագծի ընդունման դեպքում զինվորական կենսաթոշակ ստացող անձը պարգևավճար նշանակելու համար իր գրավոր դիմումը կներկայացնի համապատասխան այն մարմնի կենսաթոշակ նշանակող ստորաբաժանում, որտեղ գտնվում է իր կենսաթոշակի գործը, իսկ աշխատանքային կամ սոցիալական կենսաթոշակ ստացող անձն իր գրավոր դիմումը և անհրաժեշտ փաստաթղթերը կներկայացնի գործակալության կենսաթոշակ նշանակող ստորաբաժանում, կպարզեցվեն պարգևավճար նշանակելու հետ կապված ընթացակարգերը և կբացառվեն կրկնակի պարգևավճար ստանալու դեպքերը, ինչպես նաև ապահովվի սույն հիմնավորման 1-ին կետում նշված հրամանագրի պահանջը:


5. Նորմատիվ բնույթի հիմնավորվածությունը



Նախագիծը նորմատիվ է, քանի որ պարունակում է վարքագծի պարտադիր կանոններ անորոշ թվով անձանց համար:
ՆԱԽԱՐԱՐ




         
                 

 Ս. ԱՎԱՆԵՍՅԱՆ
